


Guión y dibuxos: Ruma Barbero (a partir del llibru “Gaspar Vive” de Manuel Rodríguez García)
Revisión llingüística: Miguel Rodríguez Monteavaro.

Samartín del Rei Aurelio ye’l conceyu de nacencia 
de Gaspar García Laviana. Llangréu ye’l conceyu 
onde vivió los sos primeros años. Dos conceyos de 
la cuenca minera del Nalón.

Ubicación de los principales llugares nos 
que trescurren los fechos que se cuenten 
nesti llibru, nel sur de Nicaragua.



Lo que pasó en Nicaragua tres de Gaspar 
foi’l trunfu en 1979 d’una de les revolucio-
nes más fecundes del mundu, lluminoses, 
esperanzaores, heroiques, increyible a 
tan pocos kilómetros del monstruu, que, 
aína, so la presidencia de Reagan, some-
tiera a la más bederre de les agresiones 
béliques y económiques que costó’l san-
gre de más de 50.000 nicaragüenses. (El 
Tribunal de La Haya condergó a EE. XX. 
a 18.000 millones de dólares pola 
destrucción del puertu de Corinto).

Enantes Nicaragua tuviera otru trunfu 
esencial: el “pequeñu exércitu llocu” 
d’Augusto César Sandino llogró 
echar a los marines yanquis del 
so país. Sandino ye l’heriedu de 
sangre y la síntesis de la concien-
cia nacional patriótica nica.

La poeta chilena Gabriela Mistral, 
premiu Nobel de lliteratura, con-
sideró a Sandino un héroe lla-
tinoamericanu, y bautizó a los 
sos siguidores como “pequeñu 
exércitu llocu de voluntá de sa-
crificiu”. Como defensora nel so 
tiempu de l’autodeterminación 
de los pueblos y la non inter-
vención, albidraba la muerte 
del nica antiimperialista: “Seique 
caiga agora esa tiesta ensin pe-
ñar que trai lloques les cabeces 
acepillaes de los marines ocu-
pantes”.

El “Xeneral d’Homes Llibres”, 
Sandino, foi traicionáu y  ase-
sináu en 1934 pol primer So-
moza, xefe d’una guardia crea-
da polos marines gringos.

EL FSLN, en 1961, toma referencia de 
lliberación nacional por esti Sandino 
antiimperialista: el so himnu retruca esa 
referencia llatinoamericana “Los fíos de 
Sandino / nin se vienden nin se rinden / 
lluchamos contra’l yanqui / enemigu de 
la humanidá”, de la qu’aspira a “Güei 

l’amanecer dexó de ser una tenta-
ción / mañana dalgún día va surdir 

un nuevu sol / que va haber 
d’allumar tola tierra / que 
nos mandaron los mártires y 

héroes / con caudalosos ríos 
de lleche y miel.”

Nicaragua yá tuviera 
enantes otra invasión, la 
del filibusteru esclavista 
norteamericanu Willian 
Walker, que se procla-
mó presidente en 1856: 
la rempuesta foi tamién 
la sublevación popular.

Y más atrás nel tiempu 
destácase la figura del 

obispu Valdivieso, ñacíu 
en Burgos, defensor de 
los derechos de los na-
tivos indíxenes: por esi 

motivu foi asesináu pol fíu del 
gobernador español en 1550.

El dominicu Valdivieso, 
l’obreru y xeneral Sandino, y 
el sentimientu antiimperialista 
y llibertariu, amestáronse nel 

FSLN p’alzase contra la tiranía 
somocista, y Gaspar García 
Laviana foi parte consecuente 

d’esa rebeldía.

Javier Arjona

VALDIVIESO, SANDINO, GASPAR...

Gaspar García Laviana, comandante de la xusticia social, al que namás-y faltó mediu añu 
pa ver y esfrutar del trunfu, sigue siendo exemplu y sienda, la que siguieron miles de xen-
tes asturianes na década siguiente cola creación del COSAL y les sos redes de potente 
solidaridá asturiana, de busca d’equidá, de llucha contra la probitú y contra la desigualdá 
obscena.

COSALes, comités de solidaridá con América llatina, qu’unviaron a Nicaragua centenares 
de persones, en brigaes, en grupos de trabayu, a echar un güeyu, a intentar acompañar 
una revolución tan inédita, a trescalase del so ímpetu, a compensar tamién l’arremetedura 
brutal del Norte, que con Reagan na presidencia escorrió, estrozó, asesinó a mansalva a 
la población nicaragüense, viendo na so humildá una vía d’amenaza a los sos privilexos 
imperiales.

Barcos pola paz, brigadistes, enseñantes, obreros d’ENSIDESA, dalgún mineru, llabrado-
res y maestres y enfermeres, fueron a les tierres de Sandino y de Gaspar cola so solida-
ridá a cuerpu y col sofitu intenso y estenso d’una rede internacionalista potente, creativa, 
fraternal y unitaria.

Aveníes y places eternicen el so nome en Xixón, Uviéu, Llangréu, La Güeria, Llugones, 
o la Casa de Cultura de L’Entregu... lo mesmo que n’hospitales, cooperatives, escueles, 
asociaciones de muyeres, de toa Nicaragua.  

En 1979 el nuevu gobiernu revolucionariu instauró l’asistencia médica pa toos, desenvol-
vió iniciatives de reforma agraria pa distribuyir tierres ente los llabradores, y tamién lluchó 
contra la prostitución y el crime organizáu. Y nun xestu guapu, los poemes de Gaspar fue-
ron recoyíos nun llibru tituláu Cantares d’Amor y Guerra, y que foi’l primer llibru publicáu 
pol Ministeriu de Cultura del nuevu gobiernu sandinista.

Los sos poemes siguen convidando al activismu contra les inxusticies:

La nuestra xente ta morriendo,
don Quixote, d’opresión,

nun la teas entreteniendo,
que va a la Revolución.



Dedicamos esti trabayu a la Memoria de Gaspar García Laviana, a los 40 años de la so llan-
tadera en Nicaragua: nacíu na cuenca minera asturiana, Gaspar foi a Nicaragua como cura 
católicu y ellí foi tresformáu pola dura realidá de les inxusticies imperantes, optando por apoyar 
y axuntase a la guerrilla sandinista, que combatía a la tiranía de los siguidores de Somo-
za. La so muerte en combate producióse’l 11 d’avientu de 1978, siendo nesi tiempu coman-
dante guerrilleru del FSLN. El so exemplu y compromisu trescendió nel tiempu como referente 
d’internacionalismu y solidaridá: aspiramos a qu’esti cómic anime a les mocedaes actuales a 
estudiar y entender de les hestories de rebeldía frente a la desigualdá y les inxusticies, como la 
de Gaspar, qu’ufrió la so vida poles llibertaes colectives.

Casaldáliga:
Terratenientes yeren
los qu’afogaben a los tos probes,
los qu’afueguen a la mio xente.
[...]
Les tos manes sol oleu
sangrándote,
llorándote los güeyos cielu arriba.
 
Dime, Gaspar,
¿qué fadríes
si volvieres?

Gaspar:
...quixi apagar
la to probitú
con xusticia llegalista:
al nun poder
tresforméme en guerrilleru…


